
“JANUB RENESSANSI” DAVRI ASARLARIDA BADIIY MAKON VA ZAMON 
POETIKASI 

Annotatsiya. Ushbu maqolada Amerika adabiyotida Janub Renessansi davridagi badiiy makon va vaqt poetikasi 
tahlil qilinadi. Tadqiqotda Uilyam Faulkner, Tomas Vulf, Katrin En Porter va Robert Pen Uorrenning asarlari asosiy 
manba sifatida o‘rganildi. Maqola Janub Renessansi yozuvchilarining makon va zamonni faqat badiiy asar foni 
sifatida emas, balki axloqiy, psixologik va tarixiy ma’nolarni uzatadigan vosita sifatida ishlatganini ko‘rsatadi. 
Makon va zamon xronotop nazariyasi yordamida tahlil qilinib, makon va vaqtning qahramon ongini, xotira va 
tarixiy sikllarni aks ettirishdagi roli ochib berildi.  
 
Kalit so’zlar: Janub Renessansi, Amerika adabiyoti, badiiy makon, vaqt poetikasi, xronotop, Uilyam Folkner, 
Tomas Vulf, axloqiy anglash. 
 

POETICS OF ARTISTIC SPACE AND TIME IN THE WORKS OF THE “SOUTHERN 

Annotation This article analyzes the poetics of artistic space and time in the Southern Renaissance period of 
American literature. The study examines the works of William Faulkner, Thomas Wolfe, Katherine Anne Porter, 
and Robert Penn Warren as primary sources. The article demonstrates that Southern Renaissance writers use 
space and time not merely as the background of a literary work, but as medium conveying moral, psychological, 
and historical meanings. Using the concept of the chronotope, the analysis reveals the role of space and time in 
reflecting character consciousness, memory, and historical cycles. 
 
Keywords: Southern Renaissance, American literature, artistic space, temporal poetics, chronotope, William 
Faulkner, Thomas Wolfe, moral consciousness. 

 

DOI: https://doi.org/10.47390/ydif-y2026v2i2/n32  

 

Kirish. Janub Renessansi, asosan 1920 –1940-yillarni qamrab olgan, Amerika 

adabiyotidagi eng ta’sirli davrlardan biri hisoblanadi. Bu davr fuqarolar urushi va 

Rekonstruksiya davri oqibatida yuzaga kelgan ijtimoiy, madaniy va axloqiy o‘zgarishlarga 

javoban shakllangan. Uilyam Faulkner, Tomas Vulf, Katrin En Porter va Robert Penn Uorren, 

Allen Teyt va Zora Nil Hurston kabi yozuvchilar eski Janubni romantik tasvirlashdan voz kechib, 

uning tarixiy travmalari, axloqiy qarama-qarshiliklari va mintaqaviy identitetini tahlil qilishga 

intildilar. 

Janub Renessansi adabiyotining asosiy xususiyatlaridan biri – badiiy makon va zamonni 

poetik vosita sifatida ishlatishdir. An’anaviy hikoya tuzilishida makon va vaqt faqat badiiy asar 

foni vazifasini bajaradi, ammo Janub Renessansi adabiyotida ular dinamik, axloqiy va psixologik 

kuch sifatida namoyon bo‘ladi. Makon xotira, tarix va shaxsiy identitetni saqlovchi vosita bo‘lib, 

https://konferensiyalar.com/index.php/yd
https://doi.org/10.47390/ydif-y2026v2i2/n32

vaqt esa chiziqli emas, parchalangan va subyektiv bo‘lib, shaxsiy ong va tarixiy sikllarni aks 

ettiradi. 

Ushbu maqola Janub Renessansi adabiyotida makon va zamonning badiiy va axloqiy 

funksiyalarini tahlil qiladi, ularning qahramon psixologiyasi, hikoya tuzilishi va madaniy 

mazmunga qanday ta’sir ko‘rsatishini o‘rganadi. Tadqiqot M. Baxtinning xronotop nazariyasi 

va zamonaviy adabiy tahlil yondashuvlaridan foydalangan holda olib borildi. 

Metodologiya. Ushbu maqola qiyosiy adabiy va germenevtik metodga asoslangan bo‘lib, 

matnni kontekstual va tematik tahlil qiladi. Asosiy manbalar sifatida Uilyam Folknerning 

“Shovqin va g‘azab (The Sound and the Fury, 1929)”, “O‘lar chog‘imda (As I Lay Dying, 1930)”, 

“Absalom, Absalom! (Absalom, Absalom!, 1936)”, Tomas Vulfning “Uyga qara, farishta (Look 

Homeward, Angel, 1929)”, Robert Pen Uorrenning “Hamma Qirollarning Odamlari (All the 

King’s Men, 1946)”, Ketrin En Porterning “Rangpar ot, rangpar chavandoz (Pale Horse, Pale 

Rider,1939)” asarlari tanlab olingan. 

Tahlil makon va zamonning strukturalari, ramziy tasvirlar, takrorlanuvchi motivlar va 

subyektiv nuqtai nazar asosida olib borildi. Folknerning Yoknapatafa okrugi va Volfning 

autobiografik landshaftlari badiiy makon misollari sifatida, vaqtning parchalanganligi va 

subyektivligi esa sinchlab o‘qish orqali tahlil qilindi. 

M. Baxtinning xronotop nazariyasi nazariy asos sifatida ishlatildi, u hikoyada makon va 

zamonning ajralmasligini va ularning ma’no shakllantirishdagi rolini ta’kidlaydi. Shuningdek, 

modernistik adabiyotshunoslik, psixoanalitik xotira va travma tahlillari ham qo‘llanildi. 

Natijalar. Janub Renessansi adabiyotida makon nafaqat asar foni, balki axloqiy va tarixiy 

ahamiyatga ega faol vosita sifatida tasvirlanadi. Folknerning asarlarida makon tarixiy xotira va 

axloqiy signallarni o‘zida jamlagan. Masalan, Absalom, Absalom! romanidagi Satpen uyi qullik, 

irqiy zo‘ravonlik va axloqiy buzilish ramzi sifatida namoyon bo‘ladi. Kventin Kompsonning bu 

uyni qayta-qayta eslab o‘tishi, makonning travma va tarixiy xotirani saqlashini ko‘rsatadi: 

“A house is not a home; it never was, but the place is haunted by all the things that have 

happened there.”[1, 56] 

Tarjimasi: “Uy uy emas, hech qachon bo‘lmagan, lekin bu joyda sodir bo‘lgan barcha 

narsalar bilan “ovlangan”. 

Porterning “Rangpar ot, rangpar chavandoz (Pale Horse, Pale Rider, 1939)” asarida esa 

urush va shifoxona makonlari psixologik va axloqiy mojaro maydoni sifatida ishlatiladi. Bunday 

makonlar ichki kurash va inson zaifligini aks ettiradi. Natijada makon nafaqat tarixiy, balki 

axloqiy va hissiy anglash vositasi sifatida ishlatiladi. 

Janub Renessansi davri adabiyotida vaqt ko‘pincha chiziqli bo‘lmay, subyektiv va 

parchalangan tarzda ifodalanadi. Folknerning “Shovqin va g‘azab (The Sound and the Fury, 

1929)” romanida har bir bo‘lim turli qahramon ongiga moslab yozilgan, bu esa xronologiyani 

buzadi. Benji Kompsonning dunyoqarashi vaqtning o‘tishi va xotirani uzviylashtiradi: 

“I was trying to say, and I caught it, and it stopped, and I couldn’t say it” [2, 78]. 

Tarjimasi: “Men aytmoqchi bo‘ldim, va uni ushladim, u to‘xtadi va men ayta olmadim. 

Vulfning Tomas Vulfning “Uyga qara, farishta (Look Homeward, Angel, 1929) romanida 

vaqt xotira, orzu va kelajak intilishlari bilan aralashgan. Robert Pen Uorrenning “Hamma 

qirollarning odamlari (All the King’s Men, 1946) romanida esa vaqt siklik va axloqiy o‘rganish 

vositasi sifatida ishlatiladi, bu roman orqali Janubiy ijtimoiy va axloqiy masalalarni ko‘rsatadi. 

Janub Renessansi adabiyotida makon va zamon birlashib xronotopni hosil qiladi. Bu 

Baxtin tomonidan hikoyada makon va vaqtning ajralmasligi sifatida ta’riflangan. Folknerning 

“O‘lar chog‘imda (As I Lay Dying, 1930)” asarida Bundren oilasining Missisipi bo‘ylab sayohati 

makon, vaqt va psixologik transformatsiyani uyg‘unlashtiradi. Har bir qahramonning subyektiv 

nuqtai nazari voqealarni turlicha talqin qiladi va xronotop orqali axloqiy va hissiy ma’no hosil 

bo‘ladi: 

“My mother is a fish” [3, 122] 

Tarjimasi: “Onam baliq edi. 

Bu jumla makon, vaqt va hissiy holatni birlashtirib, Janub Renessansi adabiyotining 

badiiy yangiliklarini ko‘rsatadi. 

Muhokama. Tahlillar shuni ko‘rsatadiki, Janub Renessansi adabiyotida makon va zamon 

axloqiy, tarixiy va psixologik vosita sifatida ishlatiladi. Plantatsiyalar, shaharlar va uylar 

kollektiv xotira va madaniy travmani saqlaydi. Vaqt esa chiziqli emas, balki parchalangan, siklik 

yoki subyektiv bo‘lib, tarixiy takrorlanish, shaxsiy ong va axloqiy qarorlarni aks ettiradi. Makon 

va zamonning xronotopga birlashishi qahramonlarni axloqiy tanlovlar va tarixiy anglash oldiga 

qo‘yadi. Bu uslub modernistik tajriba bilan uyg‘unlashib, Janubning tarixiy va madaniy 

xotirasini ham ifodalaydi. Folknerning mashhur so‘zi bu fikrni tasdiqlaydi: 

“The past is never dead. It’s not even past”[4, 87] 

Tarjimasi: “O‘tgan hech qachon o‘tib ketmaydi. U hatto o‘tgan ham emas.”⁴ 

Bu xabar makon va zamonning axloqiy va tarixiy og‘irligini ta’kidlaydi, shuningdek, 

individual ong va madaniy xotira o‘rtasidagi bog‘liqlikni namoyon etadi. 

Xulosa. Janub Renessansi adabiyotida badiiy makon va zamon poetik, axloqiy va tarixiy 

vositaga aylanadi. Makon xotira, tarix va axloqiy anglash maydoni sifatida, vaqt esa subyektiv, 

parchalangan va axloqiy jihatdan baholovchi sifatida ishlatiladi. Bu elementlar hikoyaning 

strukturasi va qahramon psixologiyasini shakllantirib, Janubning madaniy va axloqiy ongini aks 

ettiradi. Shu tariqa, makon va vaqt poetikasi Janub Renessansi davrining ¬adabiy yutug‘i bo‘lib, 

badiiy shakl orqali tarix, xotira va axloqiy anglashni uzviy bog‘laydi. 

